
ЎЗБЕКИСТОНДА КИЧИК БИЗНЕС ВА ХУСУСИЙ ТАДБИРКОРЛИК СУБЪЕКТЛАРИНИНГ ЭКСПОРТИНИ РАҒБАТЛАШТИРИШ МАСАЛАЛАРИ

Мамлакатда импортни қисқартириш ва экспортни кенгайтиришда тадбиркорлик субъектларининг роли ортиб бормоқда. Улар бир томондан, импорт ўрнини босувчи товарлар ишлаб чиқариб, валютанинг ташқарига чиқиб кетишини қисқартириш ва мамлакат иқтисодий-молиявий мустақиллигини мустаҳкамлаш, иккинчи томондан эса, экспортбоп маҳсулотлар чиқариш, уларни ташқи бозорларда сотиб, мамлакат экспорт салоҳиятини кўтариш ва валюта тушумларини оширишда ҳам салмоқли ўрин эгаллайдилар.
Кичик бизнес ва хусусий тадбиркорлик фаолиятининг мамлакатимиз иқтисодиётида тутган ўрнига баҳо беришни рақамлар мисолида таҳлил қилиш мақсадида қуйидаги расмга мурожаат қиламиз (1-расм).

1-расм. Кичик бизнес ва хусусий тадбиркорликнинг иқтисодиётдаги улуши[footnoteRef:2] [2:  www.stat.uz сайти маълумотлари асосида муаллиф томонидан тузилган] 

Жадвал маълумотларидан кўриниб турганидек, кичик бизнес ва хусусий тадбиркорлик субъектларининг эскпортдаги улушининг йилдан-йилга ортиб бораётганлигини кўришимиз мумкин. 2009 йилда бу кўрсаткич 14,6 фоизни ташкил этган бўлса 2013 йилга келиб бу кўрсаткич 18,0 фоизни ташкил этади.
Мамлакатимизда ишлаб чиқарилаётган товар ва хизматларнинг экспорт ҳажмини ошириш, турларини кўпайтириш, экспортга йўналтирилган маҳсулотлар ишлаб чиқарадиган корхоналарни рағбатлантириш, уларга маҳсулотларини янги жаҳон ва минтақавий бозорларга олиб чиқишда кўмаклашиш мақсадида Ўзбекистон Республикаси Президентининг 2012 йил 26 мартдаги “Экспорт қилувчи корхоналарни рағбатлантиришни кучайтириш ва рақобатбардош маҳсулотларни экспортга етказиб беришни кенгайтириш борасида қўшимча чора-тадбирлар тўғрисида”ги ПҚ-1731-сонли Қарори қабул қилинди.
Ҳозирги кунда мамлакатимиз иқтисодиётининг рақобатдошлигини оширишда экспорт салоҳиятидан самарали фойдаланишнинг асосий йўналишлари сифатида қуйидагиларни келтириш мумкин:
· экспорт таркибида тайёр маҳсулот ва хизматлар салмоғини ошириш мақсадида ишлаб чиқаришни замонавий технология ва илғор техникалар билан қуроллантириш;
· тайёр маҳсулот ва хизматларни экспорт қилишга йўналтирилган хорижий инвестиция иштирокидаги корхоналар сонини кўпайтириш ва фаолиятини такомиллаштириш;
· кичик бизнес ва хусусий тадбиркорликнинг экспортдаги иштирокини рағбатлантириш, бунинг учун зарур шарт-шароитларни яратиш;
· мамлакатимизнинг экспорт бозоридаги мавқеини мустаҳкамлаш ва кенгайтириш, янги экспорт бозорларини эгаллаш;
· ҳар бир тармоқ ва ҳудуд экспорт салоҳиятидан самарали фойдаланишни кўзда тутадиган, ўзаро мувофиқлаштирилган чора-тадбирлар дастурини ишлаб чиқиш ва изчил амалга ошириш ва бошқалар.
2013 йилнинг 1 апрелидан бошлаб импортёрлар-тадбиркорлик субъектлари томонидан божхона тўловлари бўйича имтиёзлар қўлланган ҳолда Ўзбекистон Республикасининг божхона ҳудудига олиб кириладиган товарларнинг божхона қийматини тасдиқлаш учун экспорт юк божхона декларациясини мажбурий равишда тақдим этишлари шарт.
Ташқи иқтисодий фаолият соҳасида тадбиркорлик субъектлари томонидан амал қилиниши ваколатли тижорат банк муассасалари томонидан ҳам, божхона органлари томонидан ҳам қатъий назорат қилиб бориладиган бир қатор қоидалар мавжуд:
• Харидор томонидан аввалдан тўлов амалга оширилмасдан, аккредитив очмасдан, харидор банки кафолатини олмасдан ёки экспорт контрактларини сиёсий ва тижорий таваккалчиликлардан суғураталаш полисларини расмийлаштирмасдан туриб экспорт қилинадиган маҳсулотни жўнатиш мумкин эмас.
• Товарни олиб киришда божхона органларига тақдим этиладиган ҳужжатларда кўрсатилган божхона қиймати ушбу товарнинг экспорт қилувчи мамлакатдаги қийматидан анчагина баланд бўлиши мақбул ҳисобланади. Экспорт қилинаётган товар учун кўрсатилган божхона қиймати ташқи савдо операциялари Ягона электрон ахборот тизими маълумотларидаги қийматидан анчагина паст бўлиши мумкин эмас.
• Экспорт қилишдан олинадиган валюта тушуми ваколатли банк муассасасига товар жўнатилган кундан бошлаб 180 кундан кўп бўлмаган муддатда тўла ҳажмда тушиши керак.
Юқоридаги имтиёзларнинг узвий давоми сифатида 2013 йилнинг 08 август куни “Кичик бизнес ва хусусий тадбиркорлик субъектлари экспортини қўллаб-қувватлаш борасидаги қўшимча чора-тадбирлар тўғрисида”ги Президентимизни махсус қарорлари асосида “Кичик бизнес ва хусусий тадбиркорлик субъектларининг экспортини қўллаб-қувватлаш жамғармаси” ташкил этилган бўлиб, унинг асосий мақсади кичик бизнес ва хусусий тадбиркорлик субъектларининг экспорт салоҳиятини янада кенгайтириш, уларга замонавий, чет эл бозорларида рақобатдош маҳсулот ишлаб чиқаришни кўпайтиришда ва уни экспортга чиқаришда зарур ҳуқуқий, молиявий ва ташкилий ёрдам кўрсатиш, мамлакатимизнинг экспорт қилувчи тадбиркорларини ташқи бозор конъюнктураси ўзгаришлари хавф-хатарларидан ишончли ҳимоя қилишни таъминлаш ҳисобланади (2-расм). 


 (
КИЧИК БИЗНЕС ВА ХУСУСИЙ ТАДБИРКОРЛИК СУБЪЕКТЛАРИНИНГ ЭКСПОРТИНИ ҚЎЛЛАБ-ҚУВВАТЛАШ ЖАМҒАРМАСИ ФАОЛИЯТИНИНГ АСОСИЙ ВАЗИФАЛАРИ
) (
Кичик бизнес ва хусусий тадбиркорлик субъектларининг маҳсулотларини ташқи бозорларга чиқаришда, эҳтимол тутилган харидорларни излашда, шартномаларни тайёрлаш ва тузишда, экспорт операцияларини амалга оширишда, экспорт қилувчиларни эҳтимол тутилган хавф-хатарлардан ишончли ҳимоя қилишда, шунингдек, хорижий мамлакатларнинг қонунчилиги бўйича талаб этиладиган зарур лицензиялар, сертификатлар ҳамда бошқа рухсатнома ва йиғимларни олиш ва тўлашда юридик, молиявий ва ташкилий хизматлар кўрсатиш
) (
Кичик бизнес ва хусусий тадбиркорлик субъектлари ишлаб чиқараётган маҳсулотларнинг ассортименти ва турларини тизимли асосда таҳлил қилиш, уларнинг ташқи бозорлардаги рақобатдошлик даражасини аниқлаш, тегишли маълумотлар базасини шакллантириш, бунинг асосида экспортга ишлаб чиқарилаётган маҳсулотнинг жаҳон ва минтақавий бозорлардаги талаб-эҳтиёжга мос келишини таъминлашга қаратилган таклифлар ишлаб чиқиш
) (
Талаб-эҳтиёжга бўлган жорий ва истиқболдаги конъюнктурани ўрганиш юзасидан ташқи бозорларнинг чуқур маркетинг тадқиқотларини ўтказиш ҳамда мамлакатимизнинг кичик бизнес ва хусусий тадбиркорлик субъектлари томонидан ишлаб чиқариладиган маҳсулотни экспорт қилиш учун потенциал имкониятларни аниқлаш;
)

















2-расм. Кичик бизнес ва хусусий тадбиркорлик субъектларининг экспортини қўллаб-қувватлаш жамғармаси фаолиятининг асосий вазифалари
Ўтган қисқа давр мобайнида 153 тадбиркорлик субъектига қиймати 56 миллион АҚШ долларидан ортиқ миқдордаги експорт шартномаларини тузишда ёрдам кўрсатилди. Ташқи бозорни ўрганиш ва юртимизда ишлаб чиқарилган маҳсулотларни экспорт қилиш имкониятини аниқлашга қаратилган чуқур маркетинг ишларини ўтказишда ижобий натижаларга еришилди. Таҳлиллар шуни кўрсатмоқдаки, бугунги кунда дунёнинг 173 мамлакатида тадбиркорларимиз томонидан тақдим этиладиган 16 маҳсулот ва 15 хизмат турларига талаб мавжуд.

